
Дар рисолаи мазкур диссертант фаъолияти илмии граф А.А. 
Бобринскойро таҳлил намуда, аҳамияти илмии осори ин олимро 
баррасӣ мекунад. Диссертант дар маълумотҳои мухталифи илмӣ, 
китобҳо ва маълумотҳо аз бойгонии шахсии олимро мавриди таҳқиқ 
қарор дода, нақши онҳоро барои омузиши этнографияи Помир нишон 
медиҳад. Арзиши илмии рисоларо сарчашмаҳои истифодашуда, 
мақолаҳо ва дастнависҳои олим, ёддоштҳо, маводи матбуоти даврии он 
давраи Россия ташкил доданд. Навоварии диссертатсия дар он аст, ки 
бори аввал маълумоти граф А.А. Бобринской бо маълумотҳои олимони 
Ғарб, ки дар ҳамон давра аз Помир дидан намуда буданд, муқоиса меша- 
ванд. Ҳамчунин дар рисола хулосаҳо ва ақидаҳои муҳаққиқони 
мухталиф оид ба фаъолияти граф А.А. Бобринской ҷамъоварӣ шудаанд, 
ки нахустин икдом дар шиносоии бештар бо шахсият ба осори А.А. 
Бобринской маҳсуб мешавад. Диссертант муайян намуд, ки граф А.А. 
Бобринской дар омӯзиши дин, анъана ва урфу одати мардуми Кӯҳистони 
Бадахшон саҳми босазо дорад.

Ба фикри мо диссертант тамоми ҷанбаҳои ҳаёти илмии олимро 
баррасй намуд ва аз ҳамин лиҳоз ба хулоса омадан зарур аст, ки 
хизматҳои граф А.А. Бобринской дар омӯзиши этнографияи мардуми 
Помир муайян шуда, бо далелҳои асоснок дар рисола оварда шудааст. 
Ҷамъоварӣ кардани ҳамаи ин маълумотҳо дар доираи як рисола илмй 
барои соҳаи этнографияи тоҷик нишонаи хуби тадқиқотӣ маҳсуб 
мешавад. Дар доираи ҳунари мардумй, диссертант хулоса мекунад, ки

маълумоти кашидадӯзиҳои А.А. Бобринской ягонагии фарҳанги 
этнографии мардуми кӯҳистон ва вобастагии тарзи ҳаёти онҳо аз 
шароит, иклим ва баландкӯҳии минтақаҳои гуногуни Тоҷикистонро 
инъикос менамоянд. Дар баробари арзиши этнографӣ, таҳқиқотҳои 
Бобринской дар самти ҳифзи муҳити экологи ва набототу ҳайвоноти ин 
минтақа низ арзиши хоса доранд. Аз он чумла А.А. Бобринской дар 
бораи хавфи нестшавии ҷангалҳо дар Вахон аз бодҳои хокй ёдовар 
мешавад. Ин бодҳо реги лаби дарёро ба заминҳои ҳосилхез бурда ба 
мардуми маҳаллӣ ва экологияи минтақа зарар мерасонанд. Инчунин 
А.А. Бобринской дар хусуси шикори бузҳои куҳӣ навишта, аз 
ҳукуматдорон талаб мекунад, ки шикори онҳо кам карда шавад, зеро ин 
ҳайвонҳо танҳо дар ҳамин минтақа боқӣ мондаанд ва онҳоро бояд ҳифз 
намуд. Ҳушдори А.А. Бобринской, ки зиёда аз 100 сол пеш гуфта 
шудаанд, имрӯз ҳам моҳияти худро аз даст надодаанд. А.А. Бобринской 
доир ба масалаҳои стратега ва геополитикӣ низ мулоҳиза намудааст. Вай 
сиёсати ҳукумати подшоҳии русро дар муносибат бо Помир мавриди 
танқид қарор додааст. Овардани ин фактҳо мубрамияти ақидаҳои 
олимро барои имруз низ нишон медиҳад.

Бинобар ҳамин диссертатсия аҳамияти таҳқиқотҳои экспидитсияҳои 
граф А.А. Бобринскойро барои илми таърих ва этнография ва хулоса 
кардан мумкин аст, ки рисола барои дифоъ дар сатҳи гирифтани унвони 
доктори илмии фалсафа PhD (номзади илми таърих) аз руи ихтисоси 6D 

сазовор мебошад.

